
15 -ാം കേരള നിയമസഭ

16 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 786 28-01-2026 - ൽ മറുപടിയ്ക്

സഹകരണ ബാങ്കുകളുടെ പ്രവര്‍ത്തനം മെച്ചപ്പെടുത്താൻ നടപടി

ചോദ്യം ഉത്തരം

ശ്രീ. പി. മമ്മിക്കുട്ടി,
ശ്രീ. കെ. ജെ. മാക്‌സി,

ശ്രീ. എച്ച്. സലാം,
ശ്രീ. തോട്ടത്തില്‍ രവീന്ദ്രന്‍

ശ്രീ. വി.എൻ വാസവൻ

(തുറമുഖ - സഹകരണ - ദേവസ്വം വകുപ്പ് മന്ത്രി)

(എ)

സഹകരണ ബാങ്കുകളുടെ പ്രവര്‍ത്തനം കൂടുതല്‍

മെച്ചപ്പെടുത്തുന്നതിനും നിഷ്ക്രിയ ആസ്തി കുറച്ചു

കൊണ്ടുവരുന്നതിനും ലക്ഷ്യമിട്ട് എന്തെല്ലാം

പ്രവര്‍ത്തനങ്ങള്‍ നടപ്പാക്കി വരുന്നുണ്ട്;
വിശദീകരിക്കുമോ;

(എ) സഹകരണ ബാങ്കുകളുടെ പ്രവർത്തനം കൂടുതൽ

മെച്ചപ്പെടുത്തുന്നതിനും നിഷ്ക്രിയ ആസ്തി കുറച്ചു കൊണ്ട്

വരുന്നതിനും സമയബന്ധിതമായി ആർബിട്രേഷൻ/
എക്സിക്യൂഷൻ കേസുകൾ ഫയൽ ചെയ്യുന്നതിന്

നിർദേശം നൽകുകയും, ആയതിനു വേണ്ടി ഒരു

സ്പെഷ്യൽ ഡ്രൈവ് നടത്തുകയുണ്ടായി. പ്രസ്തുത

പദ്ധതിയുടെ ഭാഗമായി 2024 ഡിസംബർ മുതൽ 2025
സെപ്റ്റംബർ വരെയുള്ള കാലഘട്ടത്തിൽ 3,31,100
ആർബിട്രേഷൻ കേസുകളിലായി 12,502 കോടി

രൂപയുടെ കേസുകൾ തീർപ്പാക്കാനും, 1,18,540
എക്സിക്യൂഷൻ കേസുകളിലായി 4,751 കോടി രൂപ

സംഘങ്ങൾക്ക് പിരിച്ചെടുക്കാനും സാധിച്ചിട്ടുണ്ട്.

വിവിധ ഘട്ടങ്ങളിലായി സർക്കാർ നടപ്പാക്കിയ

നവകേരളീയം കുടിശ്ശിക നിവാരണ പദ്ധതിയിൽ മികച്ച

രീതിയിൽ പുരോഗതി കൈവരിക്കാൻ കഴിഞ്ഞിട്ടുണ്ട്.

കേരള ബാങ്കിന്റെ നിഷ്‍ക്രിയ ആസ്തി കുറച്ച് RBI
നിർദ്ദേശിക്കുന്ന തലത്തിലേയ്ക്ക് എത്തിക്കുന്നതിന് വേണ്ടി

ബാങ്ക് വിവിധ പദ്ധതികൾ നടപ്പിലാക്കി വരുന്നു.

(ബി) ഇതിന്റെ ഭാഗമായി സഹകരണ ബാങ്കിംഗ് മേഖലയില്‍

പുതിയ തരം തിരിക്കൽ നടപ്പാക്കുന്നത്

പരിഗണനയിലുണ്ടോ; വിശദാംശം നൽകുമോ;

(ബി) സഹകരണ ബാങ്കിംഗ് മേഖലയില്‍ പുതിയ, തരം

തിരിക്കല്‍ നടപ്പാക്കുന്നത്‌ നിലവില്‍ പരിഗണനയില്‍

ഇല്ല.

(സി) വിവിധ ഘട്ടങ്ങളിലായി സര്‍ക്കാര്‍ നടപ്പാക്കിയ

നവകേരളം കുടിശ്ശിക നിവാരണ പദ്ധതികളുടെ

പുരോഗതി വിലയിരുത്തിയിട്ടുണ്ടോ; അറിയിക്കുമോ;

(സി) വിവിധ ഘട്ടങ്ങളിലായി സർക്കാർ നടപ്പാക്കിയ

നവകേരളീയം കുടിശ്ശിക നിവാരണ പദ്ധതിയിൽ മികച്ച

രീതിയിൽ പുരോഗതി കൈവരിക്കാൻ കഴിഞ്ഞിട്ടുണ്ട്.
വിവിധ ഘട്ടങ്ങളിൽ അനുവദിച്ചിട്ടുള്ള ഇളവുകൾ ചുവടെ

ചേർക്കുന്നു:

2020 ജനുവരി 1 മുതൽ 2021
മാർച്ച് 31 വരെ

7.23 കോടി

2021 ഏപ്രിൽ 1 മുതൽ 2022
സെപ്തംബർ 30 വരെ

1221.81
കോടി

2023 ഫെബ്രുവരി 1 മുതൽ
2023 ഏപ്രിൽ 30 വരെ

519.57
കോടി

2023 നവംബർ 1 മുതൽ 2024
ജനുവരി 31 വരെ

199.57
കോടി

2024 മാർച്ച് 1 മുതൽ 2024
മാർച്ച് 31 വരെ

289.59
കോടി

2025 ജനുവരി 2 മുതൽ 2025
ഏപ്രിൽ 30 വരെ

573.13
കോടി

വിവിധ ഘട്ടങ്ങളിലായി കേരള ബാങ്കും നവകേരളീയം

കുടിശ്ശിക നിവാരണ പദ്ധതി നടപ്പിലാക്കി വരുന്നു.

(ഡി) പ്രവര്‍ത്തന മികവ് ലക്ഷ്യമിട്ട് കര്‍മ്മ പദ്ധതികള്‍

നടപ്പിലാക്കിയിട്ടുണ്ടോ; അവ ലക്ഷ്യം

കൈവരിച്ചിട്ടുണ്ടോ; വിശദമാക്കാമോ?

(ഡി) പ്രവര്‍ത്തന മികവ് ലക്ഷ്യമിട്ട് നടപ്പിലാക്കിയ കര്‍മ്മ

പദ്ധതികള്‍ സംബന്ധിച്ച വിശദാംശങ്ങള്‍ ചുവടെ

ചേര്‍ക്കുന്നു.

ആർബിട്രേഷൻ/എക്സിക്യൂഷൻ

സഹകരണ ബാങ്കുകളുടെ പ്രവർത്തനം കൂടുതൽ

മെച്ചപ്പെടുത്തുന്നതിനും നിഷ്ക്രിയ ആസ്തി കുറച്ചുകൊണ്ട്

വരുന്നതിനും സമയബന്ധിതമായി ആർബിട്രേഷൻ/
എക്സിക്യൂഷൻ കേസുകൾ ഫയൽ ചെയ്യുന്നതിന്

നിർദേശം നൽകുകയും, ആയതിനു വേണ്ടി ഒരു

സ്പെഷ്യൽ ഡ്രൈവ് നടത്തുകയുണ്ടായി. പ്രസ്തുത

പദ്ധതിയുടെ ഭാഗമായി ഡിസംബർ 2024 മുതൽ

സെപ്റ്റംബർ 2025 വരെയുള്ള കാലഘട്ടത്തിൽ

3,31,100 ആർബിട്രേഷൻ കേസുകളിലായി 12.502
കോടി രൂപയുടെ കേസുകൾ തീർപ്പാക്കാനും, 1,18,540
എക്സിക്യൂഷൻ കേസുകളിലായി 4,751 കോടി രൂപ

സംഘങ്ങൾക്ക് പിരിച്ചെടുക്കാനും സാധിച്ചിട്ടുണ്ട്.

നവകേരളീയം കുടിശ്ശിക നിവാരണം – ഒറ്റത്തവണ

തീർപ്പാക്കൽ പദ്ധതി

വിവിധ ഘട്ടങ്ങളിലായി സർക്കാർ നടപ്പാക്കിയ

നവകേരളീയം കുടിശ്ശിക നിവാരണ പദ്ധതിയിൽ മികച്ച

രീതിയിൽ പുരോഗതി കൈവരിക്കാൻ

കഴിഞ്ഞിട്ടുണ്ട്.പ്രാഥമിക സഹകരണ സംഘങ്ങൾ/
ബാങ്കുകളുടെ കുടിശ്ശിക കുറക്കുന്നതിനും, കൃത്യമായ

വായ്പാ തിരിച്ചടവ് പ്രോത്സാഹിപ്പിച്ച് പ്രാഥമിക

സംഘങ്ങൾ/ബാങ്കുകളെ പരമാവധി കുടിശ്ശിക രഹിത

സംഘങ്ങൾ/ബാങ്കുകളായി മാറ്റുന്നതിനും,
കുടിശ്ശികക്കാരായ വായ്പാക്കാർക്ക് ആശ്വാസമാവുക

എന്ന ലക്ഷ്യത്തോടും കൂടിയാണ് "നവകേരളീയം

കുടിശ്ശിക നിവാരണം - ഒറ്റത്തവണ തീർപ്പാക്കൽ

പദ്ധതി" സഹകരണ വകുപ്പ് നടപ്പിലാക്കിവരുന്നത്.

ഈ സർക്കാർ അധികാരത്തിൽ വന്നതിനു ശേഷം

2021 ആഗസ്റ്റ് 16 മുതൽ 2022 സെപ്തംബർ 30
വരെയും, 2023 ഫെബ്രുവരി 1 മുതൽ 2023 ഏപ്രിൽ 30
വരെയും, 2023 നവംബർ 1 മുതൽ 2024 ജനുവരി 31
വരെയും, 2024 മാർച്ച് 1 മുതൽ 2024 മാർച്ച് 31
വരെയും, 2025 ജനുവരി 2 മുതൽ 2025 ഏപ്രിൽ 30
വരെയും ടി പദ്ധതി നടപ്പിലാക്കിയിട്ടുണ്ട്.

ടി പദ്ധതി നടപ്പിലാക്കുമ്പോൾ പിഴപ്പലിശ പൂർണ്ണമായി

ഒഴിവാക്കുന്നു. പലിശയിൽ പരമാവധി 50 ശതമാനം

വരെ ഇളവ് നൽകുന്നു. വായ്പയുടെ സ്വഭാവം

പരിഗണിക്കാതെ എല്ലാത്തരം വായ്പകൾക്കും

സാധാരണ പലിശ നിരക്കിൽ പലിശ കണക്കാക്കുന്നു.
വ്യവസ്ഥകൾക്ക് വിധേയമായി അർഹരായവർക്ക്

പലിശ പൂർണ്ണമായും ഒഴിവാക്കി നൽകുന്നു.
അർഹരായവരുടെ വായ്പ പൂർണ്ണമായോ,
ഭാഗികമായോ ഇളവ് നൽകുന്നു. സാധാരണക്കാരായ

ഗുരുതര രോഗബാധിതർ, മരണപ്പെട്ടവർ,
മാതാപിതാക്കൾ മരണപ്പെട്ട ശേഷം മാതാപിതാക്കളുടെ

ബാദ്ധ്യത തങ്ങളുടെ ബാദ്ധ്യതയായി നിലനിൽക്കുന്ന

മക്കൾ തുടങ്ങിയ വിഭാഗത്തിലുള്ളവർക്ക് ഇളവുകൾ

നൽകുന്നതിനും ടി പദ്ധതിയിൽ വ്യവസ്ഥകൾ

ഉൾപ്പെടുത്തിയിട്ടുണ്ട്.

കേരള ബാങ്ക്, NPA കുറയ്ക്കുന്നതിനു ലക്ഷ്യമിട്ട് കൊണ്ട്

Mission 600 എന്ന പദ്ധതിയും, നവകേരളീയം

കുടിശ്ശിക നിവാരണം 2026 എന്ന പദ്ധതിയും

നടപ്പിലാക്കിയിട്ടുണ്ട്.

സഹകരണ വകുപ്പിലെ ആർബിട്രേഷൻ, എക്സിക്യൂഷൻ

നടപടികൾ ത്വരിതപ്പെടുത്തുന്നതിന്റെ ഭാഗമായി

സെയിൽ ഓഫീസർമാരുടെ ട്രെയിനിങ്, 3
സോണുകളായി തിരിച്ച് തിരുവനന്തപുരം, എറണാകുളം,
കണ്ണൂര്‍ എന്നീ ജില്ലകളില്‍ വെച്ച് നടത്തുകയുണ്ടായി.
എല്ലാ ജില്ലയിലെയും 500ല്‍ അധികം ജീവനക്കാര്‍ക്ക് ടി

ട്രെയിനിങന്റെ പ്രയോജനം ലഭിക്കുകയുണ്ടായി.
കൂടാതെ, പ്രാഥമിക കാര്‍ഷിക സഹകരണ ബാങ്കിലെ

ലിക്വിഡേറ്റർമാരുടെ ഒരു പരിശീനലന പരിപാടി 2024
നവംബര്‍ മാസം നടപ്പിലാക്കി.

ആർബിട്രേഷൻ/എക്സിക്യൂഷൻ കേസുകള്‍ ദ്രുതഗതിയില്‍

തീര്‍പ്പാക്കുന്നതിനായി ഉദ്യോഗസ്ഥര്‍ക്ക് പ്രത്യേകം

ടാര്‍ഗറ്റ് നിശ്ചയിച്ചു നല്‍കുകയും ഏറ്റവും മികച്ച

രീതിയില്‍ ആർബിട്രേഷൻ, എക്സിക്യൂഷൻ നടപടികള്‍

പൂര്‍ത്തിയാക്കിയ ഉദ്യോഗസ്ഥര്‍ക്ക് അവാര്‍ഡ്‌
വിതരണം ചെയ്യുകയുമുണ്ടായി.

സെക്ഷൻ ഓഫീസർ

